
Shri Nrisimhasarasvati Stotram 2

శ్రీనృసింహసరస్వతీస్తోత్రమ్   ౨

ప్రాగ్బ్రహ్మ  త్వమజోఽక్రియోఽపి  బహులం స్యామిత్యభూద్ధీస్తయా 
సృష్ట్వైవాణ్డభువం   తతో జగదిదం సృష్టం  సధర్మం గుణైః  ।

స్వైః  స్వం భో రమయన్విహంసి సదరీనత్రావతీర్యానిశమ్
వన్దే శ్రీనృహరే  సరస్వతి వరం తే శ్రీపదాబ్జద్వయమ్   ॥ ౧॥

కల్యాకృష్టహృదుఝ్ఝితక్రతునర   -త్రస్తాధ్వరాశీర్ముదే
ప్రాతః  సూర్య ఇవోదితోఽస్యజ మహామోహాన్ధకారం  గ్రసన్  ।

సద్ధర్మాశ్రమసేతుమత్ర   శిథిలప్రాయం  సుదార్ఢ్యాం  నయన్
వన్దే శ్రీనృహరే  సరస్వతి వరం తే శ్రీపదాబ్జద్వయమ్   ॥౨॥

సర్వానన్దనిధానరూపమమలం  స త్వం సుఖం మూర్తిమత్
ప్రాదుష్కృత్య  జనత్రయాన్తరమృగ -క్రీడావనం  పావనమ్ ।

సంసారావటమగ్నముద్ధరసి  భో స్వీకృత్య తుర్యాశ్రమమ్
వన్దే శ్రీనృహరే  సరస్వతి వరం తే శ్రీపదాబ్జద్వయమ్   ॥ ౩॥

మూకే గాం దృశమన్ధకే  సుతనయం వన్ధ్యాసు  చాసూన్మృతే
సౌభాగ్యం విధవాసు పల్లవమహో  దత్తం సుశుష్కేన్ధనే  ।

ఏవమ్భూత ఇయాన్తవైష  మహిమా త్రైలోక్యసంస్థాక్షమో 
వన్దే శ్రీనృహరే  సరస్వతి వరం తే శ్రీపదాబ్జద్వయమ్   ॥ ౪॥

ముక్తావాస ముముక్షుకల్పవిటపిన్ భో కామినాం కామధుగ్
దారిద్రానలమేఘ  దుష్కృతదవాగ్నే తాపితారామ తే ।

శ్రుత్యన్విష్టరజఃపదం   శ్రుతవివాదాతీతతత్త్వం  మహత్
వన్దే శ్రీనృహరే  సరస్వతి వరం తే శ్రీపదాబ్జద్వయమ్   ॥ ౫॥

భోయోగీశ్వరభావితం తవ పదం తీర్థాశ్రయం   సజ్జనా -

జీవం కామిసుదైవతం  చ కమలాలీలాస్థలం  నిర్మలమ్ ।
విద్వద్వాదకరణ్డకం  సుకృతసంస్థానం  మహత్పావనం

వన్దే శ్రీనృహరే  సరస్వతి వరం తే శ్రీపదాబ్జద్వయమ్   ॥౬॥

శ్రీనృసింహసరస్వతీస్తోత్రమ్   ౨

వేదాగోచర తే చరిత్రమమలం  శక్తోఽత్ర కః కృత్స్నశో
వక్తుం వహ్న్యబినేన్దుభూఖపవనాత్మేతీహ మూత్ర్యష్టకమ్   ।

ఏతద్విశ్వమయం న చాన్యదిహ వా ఓఙ్కారరూపేశితర్ -

వన్దే శ్రీనృహరే  సరస్వతి వరం తే శ్రీపదాబ్జద్వయమ్   ॥ ౭॥
కుణ్డీదణ్డకరం   ప్రశాన్తమమలం  సన్న్యాసిరూపం తవ

శ్రీభీమామరజాయుతిస్థితమజ   ధ్యేయం శరణ్యం మయి ।
జ్ఞానం  తారకమీశ సత్యమనిశం బ్రహ్మన్స్థిరీకుర్వదో 

వన్దే శ్రీనృహరే  సరస్వతి వరం తే శ్రీపదాబ్జద్వయమ్   ॥౮॥
ఇతి శ్రీవాసుదేవానన్దసరస్వతీవిరచితం   శ్రీనృసింహసరస్వతీస్తోత్రం   సమ్పూర్ణమ్  ।

